
FISKIVINNAN

Atli Gregersen:

Atli Gregersen metir, at ein uppboðssøla av loyvum er ikki ein rættur máti at skipa 
vinnuna eftir. Ótryggleikin gerst ov stórur. Tó fegnast hann um, at stovnsrøktin og 
lívfrøðin fær ein størri leiklut undir nýskipanini, enn hon hevur havt fyrr

Sólvit E. Nolsø

Fiskivinnunýskipanin hevur 
verið ávegis í eina tíð nú. Í 
veruleikanum hevur hon 
verið ávegis í næstan 10 ár, 
síðan verandi loyvir blivu 
uppsøgd at ganga út 31. des­
ember í ár. Í nógv ár sá ikki 
út at henda stórvegis í mál­
inum, alt meðan vit komu 
nærri og nærri degnum har 
loyvini ganga út.

Eftir seinasta løgtingsval 
hevði mann tó ein varhuga 
av, at okkurt fór at henda 
nú. Andstøðan, sum sat sein­
asta løgtingsskeið, Javnaðar­
flokkurin, Tjóðveldi og Fram­
sókn, hevði verið ógvuliga 
atfinningarsom móvegis 
fiskivinnupolitikkinum hjá 
samgonguni. Tá andstøðan 
síðani gjørdist samgonga og 
31. desember 2017 kom mitt 
í samgongutíðarskeiðnum, 
visti mann, at ein arbeiðið 
at gera eina nýskipan fór av 
álvara at taka dik á seg nú. 
Tað gekk heldur ikki long tíð, 
so hevði nýggi fiskimálaráð­
harrin, Høgni Hoydal, boða 
frá, at ein nevnd var sett, ið 
skuldi koma við einum til­
mæli um eina nýskipan av 
fiskivinnuni.

Útgangsstøðið 
var skeivt
Atli Gregersen er fiskifrøð­
ingur og nevndarlimur í 

Føroya Arbeiðsgevarafelag. 
Hann hevur í fleiri umførum 
úttalað seg um nýskipanina 
av fiskivinnuni og umboðaði 
eisini arbeiðsgevararnar í 
einum vinnuligum fylgibólki 
til nýskipanararbeiðið.

Atli Gregersen sigur, at 
útgangsstøðið í nýskipanar­
arbeiðnum var skeivt. Held­
ur enn enn at taka útgangs­
støði í verandi skipan og 
hyggja eftir hvat riggaði við 
hennið og hvat ikki rigg­
aði, so valdi mann at geva 
nýskipanarbólkinum eina 
bundna uppgávu at kollvelta 
skipanina til eina skipan, 
sum skuldi verða marknað­
argrundað.

–	 Heldur enn at 
hyggja at, hvat riggaði við 
verandi skipan og rættað 
hennara lýtir, so gav mann 
nýskipanarbólkinum boð 
um at koma við einum upp­
skoti um ein nýggjan útlut­
ingarhátt. Tað var ein skeiv 
byrjan, sigur Atli Gregersen.

Hann sigur, at tað er 
skeivt tá tað verður ført 
fram av løgmanni og fiski­
málaráðharranum, at ný­
skipanarbólkurin hevur 
givið tilmælir um eitt nýtt 
slag av útluting. Hon fekk 
boð um at gera tað og tískil 
hevði hon einki annað val.

–	 Johnny í Grótinum, 
formaður í bólkinum, hevur 
hinvegin ført fram meir enn 

einaferð, at um endamálið 
er at fáa eina so stóra til­
feingisrentu til landið sum 
møguligt, sum vælsaktans 
má verða endamálið, so skal 
vinnan hava trygg rættindi 
og mann má verða fleksibul 
í samráðingunum um ný­
skipanina, sigur Atli Greger­
sen.

Hann sigur víðari, at tey 
í Føroya Arbeiðsgevarafelag 
eru samd við Johnny í Grót­
inum um trygg rættindir 
til vinnuna. Tað er ásann­
að, at tað var ein skeiv­
leiki í skipanini, serliga tá 
ávísir skipabólkar byrjaðu 
at forvinna nógv størri 
peningarupphæddir enn 
aðrir skipabólkar, mein 
tilfeingisgjaldið, ið undan­
farna samgonga sett inn, 
rættaði uppá skeivleikarnar, 
metir Atli Gregersen. Í øllum 
førum var tað ein góð byrjan, 
sum mann kundi arbeitt víð­
ari við.

–	 Eitt lutfalsliga høgt 
tilfeingisgjald hevði verið tað 
rætta at hildi fast í, heldur 
enn at útluta loyvir á henda 
hátt, sum ætlanin er nú. Við 
ein tilfeingisgjaldi rinda teir, 
sum hava ein forræt til fólks­
ins ogn, eitt gjald fyri at um­
sita sín forræt. Samstundis 
virkar tað eisini sum ein 
forðing fyri stóru peninga­
upphæddunum, sum skifta 
hendur tá skip verða seld, tí 

tú lækkar um søluvirðið tá 
tú veit, at eitt tilfeingisgjald 
skal rindast, sigur Atli Greg­
ersen.

Atli Gregersen sigur víð­
ari, at vinnan hevði tikið 
undir við eini tílíkari skipan 
og hevði væl kunnað virka 
undir hennið. 

–	 Tilfeingisg jaldið 
rættaði uppá skeivleikan, ið 
var komin inn í vinnuna, men 
varveitti tryggu rættindini, 
sum vinnan hevur tørv á 
fyri at virka og vaksa eftir 
bestu fortreytum, umframt 
at hon tryggjaði inntøkur í 
landskassan. Mann átti at 
arbeitt víðari við hesi skipan, 
heldur enn at gera ein heilt 
nýggja skipan við útbjóðing 
av rættindum, ið hevur ein 
nógv størri ótryggleika við 
sær, sigur Atli Gregersen.

Taka fult undir við 
betri stovnsrøkt
Tað er ikki bert ein markn­
aðargrundað útluting av 
rættindum, sum nýskipanin 
av fiskivinnuni snýr seg um. 
Ein verður fyrigivin um ein 
hevur fingið tað fatanina, 
tí kjakið hevur snúð seg um 
lítið annað, men aðrir um­
ráðandi og umfatandi tætti 
er eisini við. Millum annað 
skal størri dentur leggjast 
á røktina av okkara fiska­
stovnum. Eitt átak, sum Atli 

